
Алғыс арқалаған
абзал жан

Адам жанын ажалдан арашалап, дертіне дауа тауып, арқашан көмек қолын созуға
дайын тұратын жандар - дәрігерлер. Кез келген науқастың көңіл-күйіне, ем алуы-
на аса ұқыптылықпен қарау да ақ халатты абзал жандарға тән қасиет. Өзі қарайтын
науқастың денсаулығын бәрінен де маңызды санап, бірде дереу ота жасап, бар өнерін
салып, адам жанына араша түсіп жатады. Басымыз ауырып, балтырымыз сыздаса,
өзімізше емделуге тырысамыз.
Бірақ, кейін бәрібір ем іздеп
дәрігерге барамыз.

Медицинада науқастың
денсаулығына дәрігерден кем
жауап бермейтін орта буын
қызметкер - мейірбике екенін
бәріміз де білеміз. Науқасқа
сырқатының себебін айтып,
оған емдеу жолдарын айтуда
дәрігер бағыт-бағдар берсе,
сырқатының әpi қарай жазы-
луына себеп болатын жан ол -
мейірбике. Осындай жандардың
бipi, мейірімді де білікті, жаны
жайсаң, жайдары келбетті,
ашық жарқын, көзге көп түсе
бергісі келмейтін, еңбек жолын
учаскелік мейірбикеліктен ба-
стап, терапия бөлімшесінің аға
мейірбикесіне дейін көтерілген
Дүкенбаева Сағынтай
Жакенқызы жайлы әңгіме
қозғағымыз келіп отыр.

Сағынтай Жакенқызынан
байқағанымыз, мақтау - мара-
паттарды көп қажет етпейді,
ғұмырының 33 жылын
адамдарға көмек көрсетумен ем - дом жасаумен келеді. Ол 1964 жылы Қарағанды
қаласында туылған. Қарағанды қаласындағы орта мектепті бітіргеннен кейін халыққа
қалтықсыз қызмет ету мақсатында 1981 жылы Қарағанды медициналық училищесіне
оқуға түседі. Мамандығы бойынша білім алып шыққан жас маман, бірден оқуды
бітірісімен қазіргі облыстық медицина орталығында мейірбике болып еңбек жолын
бастады. Одан кейін 1986 жылдан бастап Абай қалалық орталық ауруханасында
қызмет жасайды. Міне, содан беpi бip орында, бip салада, бip қызметте тапжылмай
еңбек етуде.Өз ісіне деген шеберлігінің арқасында Сағынтай Жәкенқызы алғашқы
жұмысын қарапайым учаскелік мейірбикеден бастап, 2001 жылдан қазіргі таңға дейін
аға мейірбике абыройын иеленген өз ісінің нағыз маманы.

Науқастарды қараудағы біліктілігі, Абай қаласындағы тұрғындардың жарты-
сына жуық танып, бірнеше жылға жуық жинаған мол тәжірибесін ескере, терапия
бөліміндегі атқарған жұмыстары үшін, осының бәрінен сүрінбей өткен Сағынтай
Жәкенқызының ұымдастырушылық қабілетін толығымен iскe асыру үшін басшылық
оны aғa мейірбике қызметіне тағайындайды. Бұл - өте жауапты ic. Ауруханадағы
орта және буындағы қызметкерлердің жұмысына жауап береді. Олардың
ем-шараларды мезгілімен, белгіленген мөлшерде берілуін, қатан еңбек тәртібінің
сақталуын қадағалайды. Ем-шара кабинетіндегі мейірбикенің функционалдық
міндеттерінің мүлтіксіз орындалуын, енбекті ұйымдастыруды жақсартуға арналған
шаралар, құжаттаманы жүргізу, ем тағайындау парағымен жұмыс жасау, дәрігерлік
тағайындауларды сұрыптау, дәрі-дәрмектерді есепке алу және жұмсау туралы жазба
жүргізуді жүзеге асырады. Сырқаттардың дұрыс тамақтануына да сол жауап береді.

Мейірбике ісінің қыр-сырын жетік меңгерген Сағынтай бұл қызметті 1983 жылдан
бастап абыроймен атқарып келеді. Сағынтай Жәкенқызы мактау-марапаттарға кенде
емес. Мейірбикелер күні қарсанында, сол сияқты айтулы шараларда алғыс хаттар мен
мақтау қағаздарымен марапатталған. Міне, бұл еткен еңбектің жемісі.

Сонымен қатар Сағынтай Жәкенқызы ардақты ана, асыл әже.Екі қыз тәрбиелеп,
қыздарын қияға қондырған жан. Ақ халатты абзал жан Абай қаласына қызмет жасап,
жолдасымен бірге өмір сүріп келеді. Жолдасы - заңгер, Қарағанды экономикалық со-
тында жұмыс жасайды.

- Әр жұмыстың өзіндік қиындықтары бар. Бұрынғыға қарағанда қазір жұмыс
қиынырақ. Жыл сайын талаптар күшейе бергендіктен, өзгерістер де көп. Мамандардың
жетіспеушілігінен кезекте адамдар көп күтеді.Қазіргі таңда аурулардың алдын алу
үшін скирининг өтеді. Скринингке адамдардың 100% өтуін қадағалаймыз. Кейінгі
жылдары тұрғындар арасында қан қысымы жоғарлауы, жүрек аурулары, анемия ж.т.б.
түрлері көптеп кездесіп жатады. Осыған байланысты дәл қазіргі қолға алынып отырған
ic-шараларға көңілім толады. Меніңше, мейірбике ici денсаулық сақтау саласындағы
жауапты бөлім болып қала береді.

